
Bjargargata 1 - Breyting á greiðsluskilmálum veðskuldabréfs, frestun á fyrsta gjalddaga.

Óskað er eftir að borgarráð samþykki að fresta fyrsta gjalddaga veðskuldabréfs útgefnu af 
Sturlugötu 6 ehf. (nú Gróska ehf.), kt. 680515-1580 til Reykjavíkurborgar, sem er þinglýst á 
1. veðrétt lóðarinnar Bjargargata 1, að fjárhæð 184.930.229 kr, að viðbættum vöxtum, frá 6. 
september 2020 til 6. nóvember 2020. Vaxtakjör samkvæmt veðskuldabréfi haldast óbreytt.

Greinargerð: 
Lóðinni Sturlugata 6 (nú Bjargargata 1) var úthlutað til Háskóla Íslands þann 22. desember 
2016. Í úthlutunarbréfi var veitt heimild til framsals byggingarréttar og lóðarleiguréttinda til 
Sturlugötu 6 ehf., kt. 680515-1580 (nú Gróska ehf.). Þann 2. febrúar 2017 samþykkti 
borgarráð að gengið yrði frá skuldabréfi vegna greiðslu gatnagerðargjalda á lóðinni. Á 
grundvelli samþykktar borgarráðs gaf Sturlugata 6 ehf. út veðskuldabréf til 
Reykjavíkurborgar fyrir gatnagerðargjöldum lóðarinnar.

Gróska ehf., þinglýstur eigandi mannvirkis sem nú rís á Bjargargötu 1, óskar eftir því að fá 
frestun á fyrsta gjalddaga veðskuldabréfsins um tvo mánuði eða til 6. nóvember 2020. Gróska 
ehf. hefur verið að vinna að endurfjármögnun á framkvæmdalánum með Arion banka, undir 
það fellur útistandandi lán Grósku ehf. við Reykjavíkurborg vegna gatnagerðargjalda. Gróska 
ehf. hefur fengið samþykki frá lánanefnd Arion banka fyrir beiðni félagsins verði 
útborgunarskilyrði uppfyllt. Fjármögnun húsnæðisins er langt komin en hefur ekki tekist að 
ljúka henni fyrir fyrsta gjalddaga veðskuldabréfsins og er þess vegna óskað eftir 
framangreindri framlengingu. Í ljósi þess að um er að ræða skamman greiðslufrest og 
Reykjavíkurborg er með tryggt veð í lóðinni er óskað eftir að borgarráð samþykki beiðnina. 

Veðskuldabréfið er útgefið þann 6. mars 2017 af Sturlugötu 6 ehf. (nú Gróska ehf.), kt. 
680515-1580, til Reykjavíkurborgar, kt. 530269-7609, f.h. Reykjavíkurborgar eignasjóðs, kt. 
570480-0149. Lánið er í íslenskum krónum og upphaflega að höfuðstól kr. 369.860.459. 
Veðskuldabréfið er tryggt með 1. veðrétti í fasteigninni Bjargargata 1, Reykjavík, fastanr. 
232-7933, landnr. 220421. Lán þetta bar upphaflega að greiða með 2 afborgunum með 18 
mánaða millibili, fyrsta afborgun þann 6. september 2020 að upphaflegri fjárhæð kr. 
184.930.229 og ber verðtryggða 5% vexti miðað við neysluvísitölu 436,5 (janúar 2017). 
Önnur og síðasta afborgunin, að fjárhæð kr. 184.930.229, að viðbættum vöxtum, skal greidd 
þann 6. mars 2022. Vextir reiknast frá 2. febrúar 2017.

Verði breyting á greiðsluskilmálum veðskuldabréfsins samþykkt, sem felur í sér frestun á 
fyrsta gjalddaga, verða greiðsluskilmálar eftirtaldir:



- Höfuðstóll lánsins verður óbreyttur, samtals 369.860.459 kr. Vextir reiknast frá 2. febrúar 
2017 og haldast vaxtakjör óbreytt.
- Lán þetta ber eftirleiðis að greiða með 2 afborgunum með 16 mánaða millibili. Fyrsta 
afborgun, að fjárhæð 184.930.229 kr., að viðbættum vöxtum, skal greidd þann 6. nóvember 
2020. Önnur og síðasta afborgunin, að fjárhæð kr. 184.930.229, að viðbættum vöxtum, skal 
greidd þann 6. mars 2022.

Þorsteinn Gunnarsson

